
35. 36. sal.
Salmai girje.



cælkket: Allaget gittujuvvum lekkus hærra, gutte buorren
adna, atte burist gævva su balvvalægjai. Sal. 40, 17.


28 De muo njuofča du vanhurskesvuođa birra sardno,
gæčos bæive du maidno.




36. Salma.




David sardno ibmelmættomi stuorra bahhavuođa birra, 2–5;
jæđđe ješječas ja daid oskolaǯaid Ibmel armoin, oskaldasvuođain,
vanhurskesvuođain ja rakisvuođain, 6–10; rokkadalla
Ibmelest su armogas væke ja dovdda ječas gullujuvvum, 11–13.

1 Lavllomoapatægjai; hærra balvvalægjest, Davidest.

2 Suddo cælkkem dam ibmelmættomi læ dal muo
siskemuš vaimost[1]. I læk ibmelballo su čalmi oudast. 
Rom. 3, 18.


3 Dastgo dat sunji njalgid, atte olmus gavdna su
suddo ja vašota[2] (su). 
Sal. 10, 3. Phil. 3, 19.


4 Su njalme sanek læk værrevuotta ja bættolašvuotta;
hæittam son læ jiermalaǯǯan mænodæmest, burid dakkamest.

5 Verid son smietta oađđemsajestes, ječas son divvo
gæino ala, mi i læk buorre, i son fastašæmen læk dam baha.

6 Hærračam! alme ragjai olla du arkalmastemvuotta,
balvai ragjai du oskaldasvuotta. 
Sal. 57, 11; 108, 5.


7 Du vanhurskesvuotta læ nuftgo Ibmel varek; du
duomok læk stuorra čiegŋalvuotta; olbmuid ja spirid don
bæstak, hærra. 
Sal. 145, 15. 16.


8 Man divras læ du armogasvuotta, muo Ibmelam,
ja olbmui manak suoje occamen læk du soajaidad suoivan
vuollai. 
Sal. 57, 2; 63, 8.


9 Arvaset si galletuvvujek du dalod buoiddevuođast,
ja du iloidad dænost addak don sin jukkat. 
Sal. 23, 5, 6; 65, 5.





	↑ dat læ: gæčam dal obba muo sieloinam.

	↑ dat læ: havsken son adna ibmelmættosen gavdnujuvvut ja damditti vašotuvvut.

